КОМИ РЕСПУБЛИКАСА ВЕСЬКÖДЛАН КОТЫРЛÖН
ШУÖМ
«Коми Республикаын дыр кадся торъя мога республиканскӧй уджтасъяс йылысь» Коми Республикаса Веськöдлан котырлöн 2009 во урасьӧм тöлысь 24 лунся 30 №-а шуöмö вежсьöмъяс пыртöм йылысь
Коми Республикаса Веськöдлан котыр шуис:
1. Пыртны «Коми Республикаын дыр кадся торъя мога республиканскӧй уджтасъяс йылысь» Коми Республикаса Веськöдлан котырлöн 2009 во урасьӧм тöлысь 24 лунся 30 №-а шуöмö вежсьöмъяс содтӧдын индӧм серти.

2. Тайö шуöмыс вынсялö сійöс примитан лунсянь.

Коми Республикаса Юралысь




       В. Гайзер
Сыктывкар

2012 вося лöддза-номъя тöлысь 5 лун 

227 №
Коми Республикаса Веськӧдлан котырлӧн

2012 во лӧддза-номъя тӧлысь 5 лунся 227 №-а шуӧм дорӧ

СОДТӦД
«Коми Республикаын дыр кадся торъя мога республиканскӧй уджтасъяс йылысь» Коми Республикаса Веськöдлан котырлöн 2009 во урасьӧм тöлысь 24 лунся 30 №-а шуöмö пыртӧм
ВЕЖСЬӦМЪЯС
«Коми Республикаын дыр кадся торъя мога республиканскӧй уджтасъяс йылысь» Коми Республикаса Веськöдлан котырлöн 2009 во урасьӧм тöлысь 24 лунся 30 №-а шуöмын:

1. Дыр кадся торъя мога республиканскӧй уджтасъяс лӧсьӧдӧм йылысь решениеяс примитан, найӧс лӧсьӧдан да збыльмӧдан пӧрадокын, мый вынсьӧдӧма шуӧмӧн (1 №-а содтӧд), (водзӧ — Пӧрадок):

1) «Панас» I юкӧдын:

а) 2 пунктса 5 пунктулын «либӧ олӧмӧ пӧртысь федеральнӧй власьт органлӧн мутас орган (сёрнитчӧмӧн),» кывъяс бӧрын содтыны «либӧ абу сьӧмкуд канму фонд (сёрнитчӧмӧн) Россия Федерацияса оланпастэчасӧн да Коми Республикаса оланпастэчасӧн урчитӧм случайяс дырйи,» кывъяс;

б) содтыны татшӧм 6 пункт:

«6. Торъя мога уджтаслы оз позь дублируйтны мукӧд торъя мога уджтас да ведомственнӧй торъя уджтасъяс (сы лыдын нимын, шӧр могъясын, могъясын, мероприятиеясын, торъя мога индикаторъясын (петкӧдласъясын).»;

2) «Уджтас лӧсьӧдӧм вылӧ мытшӧдъяс торйӧдӧм» II юкӧдын:

а) 5 пунктса 10 пунктув гижны тадзи:

«10) мероприятиеяслӧн ылӧса лыддьӧг збыльмӧдан кад индӧмӧн, сьӧм да экономика боксянь найӧс подулалӧм (мероприятиеяслы, мый збыльмӧдӧм вылӧ артыштӧма капитальнӧй вложениеяс, - техническӧя да экономика боксянь подулалӧм);»;

б) 8 пунктын:

медводдза абзац гижны тадзи:

«8. Коми Республикаса экономика сӧвмӧдан министерство тайӧ юкӧдлӧн 7 пунктын индӧм кывкӧртӧдъяс воан кадпассянь сизим уджалан лунӧн:»;

1 пунктулын «тайӧ юкӧдлӧн 7 пунктын индӧм кывкӧртӧдъяс воан кадпассянь сизим уджалан лунӧн,» кывъяс киритны;

в) 11 пункт киритны;

3) «Торъя мога уджтас лӧсьӧдӧм да вынсьӧдӧм» III юкӧдын:

а) содтыны татшӧм выль 1 пункт:

«1. Торъя мога уджтас збыльмӧдӧм вылӧ подулӧн лоӧ торъя мога уджтас лӧсьӧдӧм  йылысь Коми Республикаса Веськӧдлан котырлӧн тшӧктӧм, мый урчитӧ торъя мога уджтаслысь лӧсьӧдан кадсӧ, уджалан группасӧ, заказчиксӧ (заказчик-координаторсӧ).»;

б) 1 да 2 пунктъяс лӧсялӧмӧн лыддьыны 2 да 3 пунктъясӧн;

в) 3 пункт лыддьыны 4 пунктӧн, сэтчӧ «торъя мога уджтас» кывъяс бӧрын «стӧч мероприятиеяс лыддьӧг торъя мога уджтас (уджтасув) бала лӧсьӧдыссянь воан кадпассянь вит уджалан лунӧн» кывъяс содтӧмӧн;

г) 4 пункт лыддьыны 5 пунктӧн, тадзи гижӧмӧн:

«5. Уджалан группа торъя мога уджтас заказчиксянь (заказчик-координаторсянь) стӧч мероприятиеяс лыддьӧг воан кадпассянь дас уджалан лунӧн видлалӧ индӧм мероприятиеяс лыддьӧгсӧ, вӧчӧ найӧс торъя мога уджтасӧ пыртӧм кузя кывкӧртӧдъяс да мӧдӧдӧ индӧм кывкӧртӧдсӧ торъя мога уджтас заказчиклы (заказчик-координаторлы).

Заказчик (заказчик-координатор) сетӧ уджалан группалысь кывкӧртӧдсӧ торъя мога уджтас (уджтасув) бала лӧсьӧдысьлы уджалан группасянь сійӧс босьтан лунсянь куим уджалан лунӧн.»;

д) 5 пункт лыддьыны 6 пунктӧн, сэтчӧ «уджалан группа» кывъяс бӧрын содтыны «уджалан группасянь кывкӧртӧд воан кадпассянь кызь уджалан лунӧн» кывъяс;

е) 6 пункт лыддьыны 7 пунктӧн;

ж) 7 да 8 пунктъяс лӧсялӧмӧн лыддьыны 8 да 9 пунктъясӧн, найӧс тадзи гижӧмӧн:

«8. Лӧсьӧдӧм торъя мога уджтас баласӧ, а сідзжӧ тайӧ юкӧдлӧн 7 пунктын индӧм материалъяссӧ торъя мога уджтас (уджтасув) бала воан кадпассянь кызь уджалан лунӧн сетӧ заказчик (заказчик-координатор) Коми Республикаса экономика сӧвмӧдан министерствоӧ, медым нуӧдны экспертиза, лӧсялӧ-ӧ торъя мога уджтас (уджтасув) балаыс тайӧ Пӧрадоклӧн положениеяслы (водзӧ — экспертиза).

9. Коми Республикаса экономика сӧвмӧдан министерство тайӧ юкӧдлӧн 8 пунктын индӧм материалъяс воан кадпассянь дас вит уджалан лунӧн нуӧдӧ экспертиза, дасьтӧ торъя мога уджтас (уджтасув) балалысь лӧсяланлунсӧ (лӧсявтӧмлунсӧ) тайӧ Пӧрадоклӧн положениеяс серти да мӧдӧдӧ сійӧс закачиклы (заказчик-координаторлы).

Сэтшӧм случай дырйи, кор мӧдӧдсьӧ тайӧ Пӧрадоклӧн положениеяс серти торъя мога уджтас (уджтасув) балалӧн лӧсявтӧмлун йылысь кывкӧртӧд, сэки сэні индӧны помкасӧ, мый лоис подулӧн татшӧм кывкӧртӧд мӧдӧдӧм вылӧ.

Тайӧ Пӧрадоклӧн положениеяс серти торъя мога уджтас (уджтасув) балалӧн лӧсявтӧмлун йылысь кывкӧртӧд дасьтӧм да мӧдӧдӧм вылӧ подулӧн лоӧ заказчикӧн (заказчик-координаторӧн) торъя мога уджтас (уджтасув) бала дорӧ корӧмъясӧ кутчысьтӧмлун, мый урчитӧма  тайӧ Пӧрадокӧн.

Кор воӧ тайӧ Пӧрадоклӧн положениеяс серти торъя мога уджтас (уджтасув) балалӧн лӧсявтӧмлун йылысь кывкӧртӧд, сэки заказчик (заказчик-координатор) татшӧм кывкӧртӧд воан кадпассянь дас вит уджалан лунӧн помалӧ торъя мога уджтас (уджтасув) баласӧ колана ногӧн да выльысь сетӧ сійӧс Коми Республикаса экономика сӧвмӧдан министерствоӧ тайӧ Пӧрадокӧн урчитӧм пӧрадок серти.

Кор воӧ  воӧ тайӧ Пӧрадоклӧн положениеяс серти торъя мога уджтас (уджтасув) балалӧн лӧсяланлун йылысь кывкӧртӧд, сэки заказчик (заказчик-координатор) татшӧм кывкӧртӧд воан кадпассянь вит уджалан лунӧндасьтӧ да сетӧ урчитӧм ногӧн Коми Республикаса Веськӧдлан котырлы видлалӧм вылӧ торъя мога уджтас вынсьӧдӧм йылысь Коми Республикаса Веськӧдлан котырлысь шуӧм бала.»;

з) 9 пункт лыддьыны 10 пунктӧн;

4) «Торъя мога уджтас збыльмӧдӧм» IV юкӧдын:

а) «Торъя мога уджтас сьӧмӧн могмӧдӧм» юкӧдулын:

2 пункт гижны тадзи:

«2. Торъя мога уджтасъяс (уджтасувъяс) збыльмӧдӧм вылӧ  Коми Республикаса республиканскӧй сьӧмкудлӧн сьӧм тшӧт весьтӧ сьӧмкуд ассигнованиеяс ыдждаыс вынсьӧдсьӧ лӧсялана финансӧвӧй во вылӧ да планӧвӧй кадколаст вылӧ Коми Республикаса республиканскӧй сьӧмкуд йылысь Коми Республикаса оланпасӧн Коми Республикаса республиканскӧй сьӧмкуд рӧскодлӧн ведомствоса тэчасын Коми Республикаса республиканскӧй сьӧмкуд рӧскодлӧн лӧсялана торъя мога статья серти быд торъя мога уджтас (уджтасув) кузя Коми Рспубликаса нормативнӧй инӧда акт серти, мый вынсьӧдіс уджтассӧ.»;

3 пунктын «муниципальнӧй торъя мога уджтасъяс» кывъяс бӧрын содтыны «, кутшӧмъяс збыльмӧдсьӧны меставывса сьӧмкудлӧн сьӧм тшӧт весьтӧ» кывъяс;

4 пунктын:

медводдза абзацын «Коми Республикаса республиканскӧй бала лӧсьӧдан пӧрадок» кывъяс вежны «Коми Республикаса республиканскӧй бала лӧсьӧдан пӧрадок,» кывъясӧн;

содтыны татшӧм выль мӧд абзац:

«Ӧчереднӧй финансӧвӧй во да планӧвӧй кадколаст вылӧ сьӧмӧн могмӧдӧм йылысь петкӧдласъяслы колӧ лӧсявны уджтас мероприятиеяс сьӧмӧн могмӧдан ыдждалы, мый артыштӧма торъя мога уджтас вынсьӧдӧм йылысь Коми Республикаса нормативнӧй инӧда актӧн либӧ торъя мога уджтасӧ вежсьӧмъяс пыртӧм йылысь Коми Республикаса нормативнӧй инӧда акт балаӧн, мый сӧгласуйтӧма урчитӧм пӧрадок серти.»;

5 пунктӧ содтыны татшӧм абзац:

«Лӧсьӧдана торъя мога уджтас кузя ӧчереднӧй финансӧвӧй во да планӧвӧй кадколаст вылӧ сьӧмӧн могмӧдӧм йылысь петкӧдласъяс оз вермыны лоны унджык сьӧмӧн могмӧдан ыдждаысь, мый петкӧдлӧма торъя мога уджтаслӧн концепцияын, мый сӧгласуйтӧма тайӧ Пӧрадоклӧн «Уджтас лӧсьӧдӧм вылӧ мытшӧдъяс торйӧдӧм» II юкӧдӧн урчитӧм пӧрадокӧн.»;

6 пунктын «Коми Республикаса республиканскӧй бала лӧсьӧдан пӧрадок» кывъяс вежны «Коми Республикаса республиканскӧй бала лӧсьӧдан пӧрадок,» кывъясӧн;

б)  «Торъя мога уджтасӧн быдлунъя веськӧдлӧм» юкӧдув гижны тадзи:

«Торъя мога  уджтасӧн быдлунъя веськӧдлӧм

8. Торъя мога уджтасӧн быд лун веськӧдлӧ торъя мога уджтаслӧн заказчик (заказчик-координатор).

9. Торъя мога уджтас збыльмӧдан кадсӧ позьӧ нюжӧдны, но 1 воысь оз дырджык вылӧ.

10. Кор колӧ торъя мога уджтассӧ корректируйтны, сэки торъя мога уджтас збыльмӧдысь (сьӧмкудйысь сьӧм босьтысь) сетӧ заказчиклы (заказчик-координаторлы) торъя мога уджтасӧ вежсьӧмъяс пыртӧм йылысь вӧзйӧмъяс торъя мога уджтасӧ вежсьӧмъяс пыртӧм йылысь Коми Республикаса нормативнӧй инӧда акт балаӧн.

11. Торъя мога уджтас збыльмӧдысьясӧн сетӧм положениеяс вылӧ подуласьӧмӧн, мый индӧма тайӧ юкӧдса 10 пунктын, торъя мога уджтаслӧн заказчик (заказчик-координатор)  дасьтӧ да пыртӧ урчитӧм пӧрадок серти Коми Республикаса Веськӧдлан котырӧ торъя мога уджтасӧ вежсьӧмъяс пыртӧм йылысь Коми Республикаса нормативнӧй инӧда актлысь своднӧй бала.

12. Торъя мога уджтас збыльмӧдысь (заказчик) вермӧ пыртны урчитӧм пӧрадок серти Коми Республикаса Веськӧдлан котырлы торъя мога уджтасӧ вежсьӧмъяс пыртӧм йылысь Коми Республикаса нормативнӧй инӧда акт бала торъя мога уджтаслӧн заказчиккӧд (заказчик-координаторкӧд) лӧсялана вежсьӧмъяс сӧгласуйтӧм бӧрын.»;

5) Республиканскӧй дыр кадся торъя мога уджтасъяс лӧсьӧдӧм кузя инструкцияын (Пӧрадок дорӧ содтӧд):

а) «Торъя мога уджтаслӧн да торъя мога уджтасса юкӧдъяслӧн паспорт сюрӧс» III юкӧдын:

«Торъя мога уджтаслӧн паспорт» юкӧдувса таблицаӧ содтыны татшӧм позиция:

«
	Уджтас збыльмӧдӧмысь виччысяна помшуӧмъяс
	Дженьыда гижӧны уджтас збыльмӧдӧмысь виччысяна помшуӧмъяс лыда да качество серти петкӧдласъяс индӧмӧн, мый тӧдчӧ тайӧ тшӧктӧдлӧн «Торъя мога уджтас юкӧдувъяслӧн сюрӧс» юкӧдувса 6 пунктлӧн 1 пунктулын


»;

«Торъя мога уджтас юкӧдувлӧн сюрӧс» юкӧдулын:

2 пунктса 2 пунктулын:

коймӧд, нёльӧд да витӧд абзацъясын «1), «2), «3) лыдпасъяс лӧсялӧмӧн киритны;

4 пункт гижны тадзи:

«4. «Уджтас мероприятиеяс система» юкӧдӧ колӧ пыртны уджтас мероприятиеяслысь лыддьӧг, мый   вӧзйӧма збыльмӧдны торъя мога уджтаслысь могъяс решитӧм да индӧм могъяс збыльмӧдӧм вылӧ. Уджтас мероприятиеяслысь лыддьӧгсӧ лӧсьӧдӧны татшӧм форма серти тайӧ пунктын индӧм корӧмъяс тӧд вылӧ босьтӧмӧн:

	д/в №
	Юкӧдлӧн, меропрятиелӧн ним
	Мероприятие збыльмӧдан (олӧмӧ пӧртан) кад
	Сьӧмӧн могмӧдан источник
	Сьӧмӧн могмӧдан ыджда, сюрс шайт
	Збыльмӧдысь

	
	
	
	
	ставыс
	сы лыдын вояс серти:
	

	
	
	
	
	
	1 во
	2 во
	n во
	

	1 юкӧд (юкӧдлӧн нимлы колӧ лӧсявны 1 моглы)

	1.
	Мероприятие
…
	
	
	
	
	
	
	

	2.
	...
	
	
	
	
	
	
	

	
	1 юкӧд кузя ставыс
	
	
	
	
	
	
	

	2 юкӧд (юкӧдлӧн нимлы колӧ лӧсявны 2 моглы)

	3.
	...
	
	
	
	
	
	
	

	4.
	...
	
	
	
	
	
	
	

	
	 2 юкӧд кузя ставыс
	
	
	
	
	
	
	

	n юкӧд (юкӧдлӧн нимлы колӧ лӧсявны n моглы)

	...
	...
	
	
	
	
	
	
	

	...
	...
	
	
	
	
	
	
	

	
	n юкӧд кузя ставыс 
	
	
	
	
	
	
	

	
	Уджтас кузя ставыс
	
	
	
	
	
	
	

	
	сы лыдын капитальнӧй вложениеяс
	
	
	
	
	
	
	


Уджтас мероприятиеяссӧ ӧтувтӧны юкӧдъясӧ (юкӧдувъясӧ) торъя мога уджтасын индӧм могъяс серти.

Уджтас мероприятиеяслысь сюрӧссӧ колӧ гижны дженьыда да ӧти нога. Уджтас мероприятиеяссӧ колӧ урчитны сьӧмӧн могмӧдан кад да источникъяс серти, налы колӧ воӧдчыны могъясӧдз да решайтны торъя мога уджтаслысь лӧсялана могъяссӧ.

Уджтас мероприятиеяслӧн системаӧ колӧ пыртны котыртан сяма мероприятиеяс, кутшӧмъяс колӧны медшӧр могъясӧдз воӧдчӧм вылӧ да торъя мога уджтасъяслысь лӧсялана могъяс  збыльмӧдӧм вылӧ.»;

5 пунктса медводдза абзацын «да сьӧмӧн могмӧдан источникъяс» кывъяс вежны «, сьӧмӧн могмӧдан источникъяслы да сьӧмкудйысь сьӧм босьтысьяслы» кывъясӧн;

6 пунктса 2 пунктув гижны тадзи:

«2) торъя мога индикаторъяс (петкӧдласъяс) система.

Торъя мога индикаторъяс (петкӧдласъяс) система лӧсьӧдсьӧ татшӧм форма серти тайӧ пунктулын индӧм корӧмъяс тӧд вылӧ босьтӧмӧн:

	д/в №
	Торъя мога индикатор (петкӧдлас) ним
	Мерайтан единица
	Торъя мога индикаторлӧн (петкӧдласлӧн) значение вояс серти

	
	
	
	базӧвӧй (отчётнӧй) во(яс))
	1 во
	2 во
	n во

	1 мог

	1.
	
	
	
	
	
	

	2.
	
	
	
	
	
	

	2 мог

	3.
	
	
	
	
	
	

	4.
	
	
	
	
	
	

	n мог

	...
	
	
	
	
	
	


Торъя мога индикаторъяссӧ (петкӧдласъяссӧ) колӧ донъявны лыда критерийяс серти.

Торъя мога индикатор (петкӧдлас) бӧрйигӧн колӧ артыштны могъясӧдз воӧдчыны сылысь позянлунсӧ торъя мога уджтасын артыштӧм мероприятиеяс да сьӧмӧн могмӧдан ыджда тшӧт весьтӧ.

Торъя мога индикаторъяслы (петкӧдласъяслы) колӧ лӧсявны татшӧм корӧмъяслы:

лӧсяланлун (торъя мога индикаторъяслы (петкӧдласъяслы) колӧ стӧча петкӧдлыны мунанногсӧ, кыдзи воӧдчыны медшӧр могъясӧдз да збыльмӧдны могъяссӧ, да шымыртны став позянлунсӧ, кыдзи воӧдчыны медшӧр могъясӧдз да збыльмӧдны могъяссӧ );

стӧчлун (торъя мога индикаторъяслысь (петкӧдласъяслысь) значениеяс урчитӧм вылӧ колана даннӧйяс арталӧмын торкалӧмъяслы оз позь кежӧдны торъя мога уджтас збыльмӧдӧм йылысь видзӧдлассӧ);

веськыдлун (оз позь вӧдитчыны торъя мога индикаторъясӧн (петкӧдласъясӧн), кутшӧмъяслӧн отчётнӧй значениеясыс вермасны лёкмыны лоӧм серпасысь; вӧдитчана торъя мога индикаторъяслы (петкӧдласъяслы) колӧ  кыдз позьӧ этшаджык ышӧдны торъя мога уджтас збыльмӧдысьясӧс сэтшӧмтор вылӧ, медым дзугны торъя мога уджтаслысь помшуӧмъяссӧ);

збыльлун (колӧ босьтны тӧд вылӧ, мый торъя мога индикатор (петкӧдлас) бӧрся видзӧдӧм вылӧ колӧны статистическӧй лыдпасъяс либӧ мукӧд отчётность, кутшӧмъяс артыштӧны позянлун чукӧртны юӧр, медым босьтны збыль значенияс воӧдчӧм помшуӧмъяс йылысь);

ӧткодьлун (торъя мога индикаторъяслысь (петкӧдласъяслысь) нимъяссӧ колӧ гижны сідзи, медым найӧс ӧткодя гӧгӧрвоисны йӧз, кодъяслӧн эм либӧ  абу лӧсялана тӧдӧмлунъясыс торъя мога уджтасын);

экономика боксянь серпас (отчётнӧй даннӧйяссӧ колӧ босьтны сідзи, медым  этшаджык вӧчсис рӧскод; вӧдитчана торъя мога индикаторъяслы (петкӧдласъяслы) колӧ кыдз позьӧ унджык подуласьны юӧр чукӧртан вӧвлӧм нин процедураяс вылӧ);

ӧтластитӧм (торъя мога индикаторсӧ (петкӧдлассӧ) колӧ збыльмӧдны сы вылӧ видзӧдӧмӧн, колӧ-ӧ сувтлытӧг чукӧртны даннӧйяссӧ да ӧтластитны найӧс торъя кадколастъясӧ);

торъя мога индикаторлӧн (петкӧдласлӧн) збыль значенияеяс йылысь даннӧйяс ас кадӧ да ӧткодь кадколастӧ воӧм (отчётнӧй даннӧйяс колӧ мӧдӧдны стӧч урчитӧм кадколаст мысти да юӧр воӧмсянь да сыӧн вӧдитчан кад костын недыр мысти (мониторингӧн вӧдитчӧм вылӧ отчётнӧй даннӧйяссӧ колӧ мӧдӧдны вонас 1-ысь оз гежӧдджыка да отчётнӧй кад кольӧм бӧрын 3 тӧлысьысь оз сёрджык).

Торъя мога индикаторъяссӧ (петкӧдласъяссӧ) колӧ гижны сідзи, медым налӧн нимыс петкӧдліс налысь сюрӧссӧ. Вӧзйӧма торъя мога индикаторлысь (петкӧдласлысь) нимсӧ заводитны «лыд», «лыдпас», «ыджда», «мында», «удельнӧй сьӧкта» да сэтшӧмсяма кывъяссянь. Торъя мога индикаторлӧн (петкӧдласлӧн) нимын колӧ гижны ӧти сёрникузя да сійӧ оз вермы петкӧдлыны удж мунанног, удж сикас (пример вылӧ, «стрӧитчӧм», «ньӧбӧм», «уджалысьяс видзӧм» да сэтшӧмсяма кывъяс).

Торъя мога индикатор (петкӧдлас) мерайтан единициаын позьӧ индыны «штукаяс», «единицаяс», «квадратнӧй метръяс», «прӧчентъяс» да сэтшӧмсяма кывъяс (оз позь мерайтан единицаӧн индыны «небӧг», «материалъяс» да сэтшӧмсяма кывъяс).»;

7 пунктса 1 пунктулын «схема» кыв вежны «механизм» кывйӧн.

2. Республиканскӧй дыр кадся торъя мога уджтасъяс збыльмӧдӧмлысь окталун донъялан пӧрадокын да критерийясын, мый вынсьӧдӧма шуӧмӧн (3 №-а содтӧд):

1) 2 пунктын «збыльмӧдӧ» кыв бӧрын содтыны «Коми Республикаса экономика сӧвмӧдан министерство» кывъяс;

2) 6 пунктын «сетӧны» кыв бӧрын содтыны «быд во рака тӧлысь 30 лунӧдз» кывъяс.

Вуджӧдіс Христофорова Л.П., 12 629 пас
